
 � Gəncə şəhərinin Nizami və Kəpəz rayonlarının inzibati ərazi 
bölgüsünün ləğv edilməsi ilə bağlı təşəbbüs irəli sürülüb. Məqsəd 
ölkənin ikinci böyük şəhərində idarəetmənin keyfiyyətini yüksəltmək, 
vətəndaşların rahatlığını və məmnunluğunu təmin etməkdir.

Son vaxtlar ölkəmizdə dövlət orqanla-
rının fəaliyyətində operativlik, ictimai rəyə, 
vətəndaşların problemlərinə həssas yanaş-
ma daha da güclənir. Azərbaycanda, eyni 
zamanda, korrupsiya, rüşvətxorluq və digər 
neqativ hallara qarşı kəskin mübarizə aparılır. 
Əhali bunu görür, təqdir edir və bu prosesdən 
razılığını bildirir.

Təqdirəlayiq haldır ki, kadr və struktur 
islahatları davamlı və düşünülmüş şəkildə 
aparılır, dövlət idarəçiliyinin optimallaşdırıl-
ması və şəffaflaşdırılması baş verir. Nəticədə, 
idarəetmənin operativliyi və səmərəliliyi 
yüksəlir. 

Milli Məclisin deputatı Tahir Rzayev 
hesab edir ki, kadr və idarəetmə islahatları 
sahəsində görülən uğurlu işlər ölkəmizdə 
yeni idarəetmə fəlsəfəsinin həyatiliyini təsdiq 
edir. Onun fikrincə, Prezident İlham Əliyevin 
təşəbbüsü və müdrik rəhbərliyi ilə həyata 
keçirilən islahatlar Azərbaycanın parlaq 
gələcəyinə xidmət edir.

Milli Məclisin deputatı Anatoli Rafailov 
da Prezident İlham Əliyevin təşəbbüsü və 
rəhbərliyi ilə Azərbaycanda geniş struk-
tur islahatlarına start verilməsini yüksək 
dəyərləndirir və bildirir ki, məqsəd iqtisadi 
idarəetmə mexanizmini təkmilləşdirmək, 
ölkəmizin hərtərəfli inkişaf və tərəqqisini 
sürətləndirməkdir: “Dünya təcrübəsi göstərir 
ki, uğurlu islahatlar dövlət və hökumət baş-
çılarının buna siyasi iradə nümayiş etdirdiyi 
ölkələrdə mümkündür. Azərbaycan Prezidenti 
dəfələrlə qeyd edib ki, ölkəmizdə hərtərəfli is-
lahatların qarşısını heç bir qüvvə ala bilməz. 
İslahatlar bundan sonra da qətiyyətlə davam 
etdiriləcək”. 

Gəncə şəhərindən Milli Məclisin 
deputatı seçilmiş Naqif Həmzəyev bu 
günlərdə mətbuata bildirib ki, Nizami və 
Kəpəz rayonlarının ləğv edilməsi ilə bağlı 
irəli sürülən təşəbbüs ölkənin ikinci bö-
yük şəhərində idarəetmənin keyfiyyətini 
yüksəldəcək. Belə ki, əhalisinin sayına 
görə Gəncə şəhərinə yaxın olan Sumqayıt 
şəhərinin nümunəsi göstərir ki, idarəçiliyin 
bir mərkəzdən həyata keçirilməsi daha 
səmərəli və optimaldır.

Millət vəkili qeyd edib ki, Gəncədə hamı 
başa düşür ki, uğurlu struktur islahatları 
nəticəsində vətəndaşların müraciətlərinə 
baxılma mexanizmi sadələşdiriləcək, onların 
problemləri daha çevik şəkildə həll olunacaq, 
bürokratiya, süründürməçilik və digər bu kimi 
neqativ hallar aradan qaldırılacaq.

Azərbaycanda həyata keçirilən hərtərəfli 
islahatlar ölkəmizdə vətəndaş cəmiyyəti 
fəallarını da məmnun edir. Məsələn, “Op-
timist” Sosial Problemlərin Həllinə Yardım 
İctimai Birliyinin sədri, Habil Niftalı qeyd etdi 
ki, QHT sektoru islahatları birmənalı olaraq 
dəstəkləyir.

H.Niftalı dedi: “Bu gün idarəetmənin 
şəffaflaşdrılması üçün ölkəmizdə etibarlı 
zəmin yaradılıb. Bunun üçün həm lazımi 
hüquqi baza, həm də texnoloji imkanlar 
mövcuddur. Tamamilə əminəm ki, müstəqil 
dövlətimizin və xalqımızın sürətli inkişafı və 
tərəqqisi üçün bu islahatların böyük faydası 
olacaq. 

Məsaim ABDULLAYEV, 
“Xalq qəzeti” 

Vaşinqtonda keçirilən vebinarda Xəzər regionunda 
infrastruktur investisiyaları müzakirə olunub

Tədbirdə “Mavi nöqtələr 
şəbəkəsi” infrastruktur 
layihəsinin, Böyük Xəzər 
regionu ölkələrində infrast-
rukturun inkişafı üçün iqtisadi 
siyasət və nəticələrinin cari 
vəziyyəti müzakirə olunub. 
İngilis dilində rus dilinə 
sinxron tərcümə ilə yayımla-
nan veb-seminar Azərbaycan, 
Gürcüstan, Türkiyə, Qazaxıstan 
və Özbəkistanın ABŞ-dakı 
səfirlikləri ilə əlaqələndirilmiş 
şəkildə keçirilib.

Xəzər Siyasi Mərkəzinin 
icraçı direktoru Əfqan Nifti 
tədbiri açaraq deyib ki, “Mavi 
nöqtələr şəbəkəsi” layihəsi 
Xəzər regionuna bütün dünyada 
tərəfdaşların geniş dairəsini 
qurmağa və infrastruktur inki-
şafı sahəsində investisiyaların 
yönəldilməsi üçün həlledici rol 
oynaya bilər.

Müzakirələrdə ABŞ-ın 
Beynəlxalq İnkişaf Maliyyə 
Korporasiyasının Baş icraçı 
direktorunun müşaviri Kaleb 
Makkarri, missiya rəhbərinin 

müavini və Əfqanıstanın ABŞ-
dakı səfirliyinin müvəqqəti 
işlər vəkili Əbdül Hadi Nec-
rabi, Azərbaycanın İqtisadiy-
yat nazirinin müşaviri Emil 
Məcidov, Avropa Yenidənqurma 
və İnkişaf Bankının ABŞ-dakı 
nümayəndəliyinin icraçı direkto-
ru C.Stiven Daud, Gürcüstanın 
ABŞ-dakı səfirliyinin missiya 
rəhbərinin müavini Georgi Tsi-
koliya, Azərbaycan Xarici İşlər 
Nazirliyinin İqtisadi əməkdaşlıq 
və inkişaf idarəsinin rəisi 
Hüsniyə Məmmədova, Qaza-

xıstanın “Astana” Beynəlxalq 
Maliyyə Mərkəzinin rəhbərinin 
müşavirləri Anar Ömərova və 
Əminə Turqulova, Özbəkistan 
İqtisadi İnkişaf və Yoxsullu-
ğun Azaldılması Nazirliyinin 
Makroiqtisadi siyasət, təhlil 
və proqnozlaşdırma idarəsinin 
rəisi İlhom Umrzakov, Türkiyə 
Ticarət Nazirliyinin Beynəlxalq 
sazişlər və Avropa İttifaqı ilə 
sazişlər üzrə şöbəsinin baş 
direktor müavini Atilla Bastir-
maçı, ABŞ-ın Azərbaycandakı 
sabiq səfiri və Xəzər Siyasi 

Mərkəzinin məsləhət şurasının 
üzvü Robert F.Sekuta iştirak 
ediblər. 

“Mavi nöqtələr şəbəkəsi” 
layihəsi dünyada infrast-
ruktur inkişaf layihələrini 
qiymətləndirən və sertifikatlaş-
dıran, güclü keyfiyyət standart-
larının təşviqi üçün hökumətləri, 
özəl sektoru və vətəndaş 
cəmiyyətini bir araya gətirən 
çoxtərəfli təşəbbüsdür.

Azərbaycan İqtisadiyyat na-
zirinin müşaviri Emil Məcidov 
çıxışı zamanı son on beş ildə 
ölkədə çox sayda infrastruktur 
sərmayəsinin reallaşdırıldığını, 
bunun Azərbaycanın - Xəzər 
dənizi sahilində yerləşən, lakin 
okeana birbaşa çıxışı olmayan 
bir ölkənin – başqa ölkələrlə 
əlaqəni yaxşılaşdırmaq eh-
tiyacından qaynaqlandığını 
söyləyib. O, ölkə daxilində 
nəqliyyat əlaqələrinin yaxşılaş-
dırılması və Azərbaycanı daha 
böyük bazarlarla birləşdirən 
nəqliyyat marşrutlarının açıl-
ması lazım olduğunu deyib. 
Azərbaycan İşlər Nazirliyinin 
İqtisadi əməkdaşlıq və inki-
şaf idarəsinin rəisi Hüsniyə 
Məmmədova da öz növbəsində, 
geosiyasi baxımdan Xəzərdəki 
yeni təşəbbüslərin ABŞ 
və Azərbaycan arasındakı 
tərəfdaşlığa və bölgələrarası 
əməkdaşlığa əlavə təkan verə 
biləcəyini diqqətə çatdırıb.

Azərbaycanda koronavirus 
infeksiyasından 150 nəfər sağalıb, 
142 yeni  yoluxma faktı qeydə alınıb

Azərbaycan Respublikasında koronavi-
rus infeksiyasından daha 150 nəfər müalicə 
olunaraq sağalıb, 142 yeni yoluxma faktı 
qeydə alınıb. 

Nazirlər Kabineti yanında Operativ 
Qərargahdan AZƏRTAC-a verilən məlumata 
görə,  COVID-19 üçün götürülən analiz 
nümunələri müsbət çıxmış 1 nəfər vəfat edib. 

Hazırkı dövrədək ölkəmizdə 37 min  874 
nəfərin koronavirus infeksiyasına yoluxması 
faktı müəyyən edilib. Onlardan 35 min  269  
nəfər müalicə olunaraq sağalıb, 556 nəfər 
vəfat edib. Aktiv xəstə sayı  2049 nəfərdir.

Ötən müddət ərzində 988 min 268 test 
aparılıb. Dünənki test sayı isə 7290-dır. 

hökumət tərəfindən görülən qabaqlayıcı 
tədbirlər, xəstələrin müalicəsi ilə bağlı 
atılan addımlar nəticəsiz qala bilməzdi. 
Yoluxmaları müəyyənləşdirmək üçün 
testlər alınması, laboratoriyaların sayının 
artırılması, xəstəxanaların koronaviruslu 
xəstələrin müalicəsi məqsədilə yenidən 
təşkil edilməsi, modul tipli xəstəxanaların 
qurulması dövlət başçısının pandemi-
ya ilə mübarizəyə necə böyük diqqət 
və önəm verdiyinin sübutu və əyani 
göstəricisidir. Prezident çıxışlarında 
dəfələrlə bildirib ki, birinci məsələ insan-
ların sağlamlığıdır. Fövqəladə Hallar Na-
zirliyinin Tibb Mərkəzinin koronaviruslu 
xəstələrin müalicəsi üçün nəzərdə tutulan, 
avqustun 31-də açılışı olan modul tipli 
növbəti hospitalının açılışında dövlət baş-
çısı demişdir: “Mən bunu bəri başdan -- 
pandemiyanın ilk günlərindən demişdim 
ki, insanların sağlamlığı bizim üçün pri-
oritet məsələdir və biz bütün səylərimizi 
bu məsələnin həllinə istiqamətləndirdik. 
... Hazırda COVID xəstələri üçün 46 
xəstəxana fəaliyyət göstərir. Onu da 
bildirməliyəm ki, bu xəstəxanaların 41-i 
son 17 il ərzində inşa edilmişdir. Məhz 
regionların sosial-iqtisadi inkişafı dövlət 
proqramlarının icrası nəticəsində bütün 
bölgələrimizdə, bütün şəhərlərimizdə 
müasir tibb ocaqları yaradılıb. Təsəvvür 
etmək çətin deyil ki, əgər biz vaxtında 
bu addımı atmasaydıq, bu gün hansı 
problemlərlə üz-üzə qala bilərdik. Tam 
məsuliyyətlə deyə bilərəm ki, əgər 
vaxtında bu xəstəxanalar tikilməsəydi, bu 
gün biz çox ağır vəziyyətə düşə bilərdik. 
Nəinki xəstəxanalar tikilib, ən müasir 
avadanlıqlarla təchiz olunub və bu gün də 
bu proses davam etdirilir”. 

Pandemiya dövründə ölkədə modul 
tipli xəstəxanaların istifadəyə verilməsi 
koronavirusa yoluxanların lazımi tibbi 
xidmətlərlə əhatə olunması üçün vahid 
idarəetmə və tibbi əlaqələndirmənin 
təmin edilməsində böyük rol oynadı. 
Qeyd edək ki, Prezident İlham Əliyevin 
müvafiq tapşırıqlarına əsasən, pandemi-
yanın qarşısının alınması, əhalinin sağ-
lamlığının qorunması məqsədilə həyata 
keçirilən önləyici kompleks tədbirlər 
çərçivəsində ölkə ərazisində ümumilikdə 
10 modul tipli xəstəxana kompleksi 
quraşdırılıb. Mayın 7-də Bakıda 1 saylı 
Kliniki Tibbi Mərkəzdə ilk, iyunun 9-da 
28 saylı Bilgəh qəsəbəsi Birləşmiş Şəhər 
Xəstəxanasının, 1 saylı Sumqayıt Şəhər 
Xəstəxanasının və Abşeron rayonunun 
Saray qəsəbə xəstəxanasının, iyunun 24- 
də 1 saylı Gəncə Şəhər Xəstəxanasının 
modul tipli infeksion xəstəliklər korpus-
ları, iyulun 6-da Xətai rayonunda modul 
tipli hospital istifadəyə verilib. Növbəti 
modul tipli infeksion xəstəliklər korpusu 
Qobustan rayonunda, daha sonra Şəkidə, 
Qəbələdə istifadəyə verilib.

Pandemiyaya qarşı mübarizədə 
görülən bu işlər nəticəsində yoluxmaların 
sayı ciddi surətdə azaldı. Məhz buna görə 
də karantin rejimi yumşaldılır və bəzi 

məhdudiyyətlər mərhələlərlə aradan qal-
dırılır. Nazirlər Kabineti yanında Opera-
tiv Qərargahın məlumatına görə, 2020-ci 
il avqustun 5-dən etibarən sərtləşdirilmiş 
xüsusi karantin zonasına daxil olan şəhər 
və rayonlarda insanların yaşayış yerini və 
olduğu yeri SMS icazə, xidməti vəsiqə, 
icaze.e-gov.az portalı vasitəsi ilə tərk 
etmək sistemi ləğv olundu və bunula 
insanlara sərbəst evdən çıxmağa icazə 
verildi. Həmçinin Ekologiya və Təbii 
Sərvətlər Nazirliyi, Fövqəladə Hallar 
Nazirliyi və Bakı Şəhər İcra Hakimiyyəti 
tərəfindən karantin rejiminin tələblərinə 
uyğun müəyyən edilən qaydalar 
çərçivəsində ölkə üzrə çimərliklərin 
istifadəsinə qadağa götürüldü. 

Ötən həftə operativ qərargahın yaydı-
ğı məlumat vətəndaşlarımızı xeyli sevin-
dirdi. Nazirlər Kabineti yanında Operativ 
Qərargahın məlumatına görə, xüsusi ka-
rantin rejiminin tətbiqi ilə əlaqədar həyata 
keçirilən qabaqlayıcı tədbirlər nəticəsində 
və vətəndaşların məsuliyyətli davranışı 
sayəsində ölkəmizdə koronavirus infek-
siyasının yayılması məhdudlaşdırılmış, 
yoluxma hallarının sayında azalmaya nail 
olunmuşdur. Buna görə də sərt karantin 
rejiminin yenə bəzi məhdudiyyətləri 
aradan qaldırıldı və yumşalmalar təmin 
edildi. Operativ qərargahdan ötən həftə 
verilən məlumata görə, sanitar-epide-

mioloji vəziyyətə uyğun olaraq 2020-
ci il sentyabrın 8-dən bir sıra sahələr 
üzrə əlavə yumşalma tədbirləri həyata 
keçirildi. Belə ki, indiyədək ictimai iaşə 
müəssisələrində müştəriyə ancaq açıq 
havada və saat 22.00-a qədər xidmət 
göstərilirdisə, müvafiq karantin qayda-
larına riayət olunmaqla və “Koronavirus 
(COVID –19) pandemiyası dövründə ic-
timai iaşə müəssisələrinə müştəri qəbulu 
ilə bağlı bəzi məsələlərin tənzimlənməsi 
barədə” qərarda nəzərdə tutulmuş tələblər 
nəzərə alınmaqla, saat 00:00-a qədər ic-
timai iaşə obyektlərinin daxilində xidmət 
göstərilməsinə icazə verildi. Şəhərlərarası 
və rayonlararası sərnişindaşıma istisna ol-
maqla, Bakı, Sumqayıt şəhərləri və Abşe-
ron rayonuna gediş-gəlişlə əlaqədar tətbiq 
olunmuş məhdudiyyətlər aradan qaldı-
rıldı. Həmçinin təhsil müəssisələrinin, 
7 aydan bəri işi dayandırılan bağçaların 
fəaliyyətinə sentyabrın 15-dən icazə 
verildi. 

Sentyabrın 9-da qəbul edilmiş qərar 
isə bağçayaşlı uşaqları olan valideynləri 
mütəəssir etdi. Çünki, “Xüsusi karan-
tin rejimi dövründə Azərbaycan Res-
publikasında fəaliyyət göstərən təhsil 
müəssisələrində tədris və təlim-tərbiyə 
prosesinin təşkili barədə” Nazirlər 
Kabinetinin 2020-ci il 29 avqust tarixli 
qərarında dəyişiklik edildi. Dəyişikliyə 

əsasən Bakı, Sumqayıt şəhərləri və 
Abşeron rayonunda fəaliyyət göstərən 
məktəbəqədər təhsil müəssisələrində, 
2020-ci il oktyabrın 1-dən, ölkənin digər 
şəhər və rayonlarında fəaliyyət göstərən 
məktəbəqədər təhsil müəssisələrində isə 
2020-ci il sentyabrın 15-dən fəaliyyətə 
icazə verilib. Bu barədə məlumat Nazirlər 
Kabinetinin rəsmi saytına yerləşdirilib. 
Bakı, Sumqayıt şəhərləri və Abşeron 
rayonunda bağçaların bir qədər gec, 1 
oktyabr tarixindən açılmasının səbəbi 

əhalinin sayı və sıxlığının daha yüksək 
olması ilə əlaqələndirilir. Bu, həm də 
bağçalarda müvafiq hazırlıq işlərinin 
görülməsi, dezinfeksiya işlərinin apa-
rılması üçün daha uzun müddətin tələb 
olunması ilə bağlıdır.

Eyni zamanda, bu müddətdə bağça 
tərbiyəçiləri və texniki işçilər bağça-
ların yeni qaydalarla açılması və idarə 
edilməsinə dair təlimatlandırılacaq, daha 
çox məşğələlərə üstünlük veriləcək ki, 
uşaqların bir-biri ilə çox yaxın təmasına 
şərait yaranmasın. Eyni zamanda, qrup-
larda oyun, yataq və digər otaqlar xüsusi 
qaydalarla təşkil olunacaq. Qərarda o da 
göstərilir ki, uşaq bağçalarının açılması 
zamanı müvafiq sanitar-gigiyenik qayda-
ların təmin edilməsi vacib şərtdir.

Bütün bu tədbirlər, qadağalar, 
məhdudiyyətlər insanların virusa yolux-
masının qarşısını almaq üçündür. Yeni 
qərara əsasən bir sıra məhdudiyyətlərin 
qaldırılması hələ karantin rejiminin 
bitməsi demək deyil və qəbul edilən bu 
qərar noyabr ayına qədər qüvvədədir. 
Hazırda əldə edilən müsbət dinami-
ka qorunub saxlanılmalıdır. Noyabra 
qədər yoluxmaların sayı kəskin artsa, 
təbii ki, yenidən sərt karantin rejimi-
nin tətbiq edilməsi qaçılmaz olacaq. 
Fövqəladə Hallar Nazirliyinin Tibb 
Mərkəzinin koronaviruslu xəstələrin 
müalicəsi üçün nəzərdə tutulan modul 
tipli növbəti hospitalın açılışında da 
Prezident bu barədə danışarkən demiş-
dir: “Əgər vətəndaşlarımız bundan sonra 
da məsuliyyətli olarlarsa, – mən qeyd 
etməliyəm ki, son müddət ərzində biz 
bu məsuliyyəti doğrudan da görürük, 
hiss edirik, bu, real nəticələrdə öz əksini 
tapır, – hesab edirəm ki, qısa müddət 
ərzində biz normal, adi həyata qayıda 
bilərik. Amma buna nail olmaq üçün 
əlbəttə ki, vətəndaşların məsuliyyəti 
hazırda birinci dərəcəli məsələdir”.

Zərifə BƏŞİRQIZI,  
“Xalq qəzeti”

Prezident İlham Əliyevin sosial sahəyə xüsusi qayğı 
göstərdiyini vurğulayan V.Behbudov bunun daha bir təzahürü kimi 
həssas əhali qrupları ilə bağlı sosial müdafiə proqramlarının ildən-
ilə genişləndiyini diqqətə çatdırıb.

O qeyd edib ki, şəhid ailələrinin və Qarabağ müharibəsi 
əlillərinin sosial müdafiəsinin gücləndirilməsi, rifah halı-
nın yaxşılaşdırılması ölkəmizdə aparılan sosial siyasətin əsas 
istiqamətlərindən biridir. Bu kateqoriyalardan olan vətəndaşların 
mənzillə təminatı işləri də getdikcə güclənir. Onlara 2018-ci ildə 
nəzərdə tutulduğundan 3 dəfə çox olmaqla 626, ötən il 934 mənzil 
və fərdi ev verilib. Dövlət başçısının tapşırığına əsasən 2020-ci 
ildə isə şəhid ailələrinə və müharibə əlillərinə rekord sayda - 
azı 1500 mənzil və fərdi ev verilməsi nəzərdə tutulub. Hazırda 
Lənkəran rayonunda təqdim edilən fərdi evlər də daxil olmaqla, 
onlardan artıq 568 mənzil və fərdi ev (o cümlədən 554 mənzil, 14 
fərdi ev) verilib. Digər mənzillər və fərdi evlər də ilin sonunadək 
veriləcək.

V. Behbudov ümumilikdə ötən dövrdə şəhid ailələrinə və 
ölkəmizin ərazi bütövlüyü, müstəqilliyi və konstitusiya qurulu-
şunun müdafiəsi ilə əlaqədar əlilliyi olan şəxslərə 8156 mənzil 
və fərdi ev verildiyini bildirib. O, həmçinin Nazirlik tərəfindən 
müharibə əlilləri və onlara bərabər tutulan şəxslərə 2018-ci ildə 
265 avtomobil, 2019-cu ildə 600 avtomobil verildiyini deyib. 
2020-ci ildə onlara 400 avtomobil verilməsinin nəzərdə tutuldu-
ğunu və onlardan artıq 150-nin təqdim edildiyini, bu vaxta qədər 
müharibə əlilləri və onlara bərabər tutulanların 6900 minik avto-
mobili ilə təmin olunduğunu qeyd edib.

Yeni fərdi yaşayış evi ilə təmin edilən şəhid ailələrinin 
üzvləri və Qarabağ müharibəsi əlilləri onların sosial müdafiəsinin 
gücləndirilməsinə göstərilən yüksək qayğıya, yeni fərdi yaşa-
yış evləri ilə təmin olunduqlarına görə Prezident İlham Əliyevə 
minnətdarlıqlarını ifadə ediblər.

“Xalq qəzeti”

Yaponiyada “Azərbaycan 
multikulturalizmi” fənni 

uğurla tədris olunur

Bakı Beynəlxalq Multikulturalizm Mərkəzinin mətbuat 
xidmətindən AZƏRTAC-a bildirilib ki, Yaponiyanın ən nüfuzlu 5 ali 
təhsil ocağından biri olan Hokkaydo Universitetində Azərbaycanın 
multikulturalizm modeli ilə bağlı müntəzəm dərslərə hələ 2017-ci 
ildən start verilib. Növbəti aydan universitetdə yeni dərs ilinə başla-
nılacaq. Dərslər BBMM və Hokkaydo Universiteti Slavyan Avrasiya 
Araşdırmalar Mərkəzinin razılığı əsasında keçilir. Fənni Hokkay-
do Universitetində konfliktologiya elmləri üzrə PHD təhsili almış 
yaponşünas alim, Yaponiya hökumətinin dövlət təqaüdçüsü Əlibəy 
Məmmədov tədris edir. Dərslər yapon dilində keçirilir.

Azərbaycan multikulturalizmi dərsləri üçün qeydiyyatdan 
keçən yaponiyalı tələbələr arasında gələcəkdə ölkəmizdə təhsil 
almaq, iş qurmaq və eyni zamanda, Yaponiya universitetlərində 
Azərbaycanla bağlı dərs demək istəyən, bu məqsədlə respublikamı-
zın mədəniyyəti, tarixi, ədəbiyyatı və multikultural durumu ilə bağlı 
biliklərə yiyələnmək istəyənlər çoxluq təşkil edir. Seçilən tələbələr 
Azərbaycanda qış və yay məktəblərində iştirak şansı qazanacaqlar. 
Bu da öz növbəsində tələbələrə stimul verən amillərdən biridir.

Xatırladaq ki, layihəyə BBMM-in Himayəçilər Şurasının 
sədri, akademik Kamal Abdullayevin ideya və təşəbbüsü ilə 
“Multikulturalizmə giriş” və “Azərbaycan multikulturalizmi” fənləri 
üzrə tədris proqramları Təhsil Nazirliyində təsdiq olunduqdan sonra 
start verilib. Sevindirici haldır ki, artıq fənnin tədrisində müəyyən 
müsbət təcrübə əldə olunub. BBMM tərəfindən hazırlanaraq nəşr 
edilən “Azərbaycan multikulturalizmi” dərsliyinin ingilis dilinə 
tərcümə olunması bu fənnin xarici ölkələrdə tədrisinin keyfiyyətinin 
daha da yüksəlməsinə imkan yaradır.

Prezident İlham Əliyevin “Azərbaycanı dünyada multikultura-
lizm mərkəzi kimi tanıtmaq” təşəbbüsünün öz real həllini tapması 
məqsədilə Bakı Beynəlxalq Multikulturalizm Mərkəzinin apardığı 
ardıcıl və məqsədyönlü işin nəticəsində xaricdə “Azərbaycan multi-
kulturalizmi” fənlərinin tədrisi daha geniş coğrafiyanı əhatə edir.

Müsbət dinamikanı  
qoruyub saxlamalıyıq

Pandemiyaya qarşı mübarizə məqsədilə ölkəmizdə martın əvvəllərindən 
başlayan karantin rejimi mərhələ ilə yumşaldılır. Aprel ayının sonunda-
kı yumşaldılmadan sonra insanların məsuliyyətsizliyi, yaşayış yerlərini 

tərk edərək paytaxtdan rayonlara çıxmaları və qaydalara əməl edilməməsi 
yenidən sərt karantin rejimini zəruri etdi. Bundan sonra yoluxanların sayının 
artdığını görən insanlar artıq sosial məsafə saxlanması, maska taxılması və gi-
giyenik qaydalara əməl edilməsi kimi tələblərə ciddi yanaşdılar. Marketlərdə, 
avtobuslarda və insanların toplaşa biləcəkləri bəzi yerlərdə maskadan 
istifadəyə üstünlük verilməsi nəticəsində yoluxmalar azalmağa başladı. Bun-
dan sonra yenidən sərt karantin rejimi yumşaldıldı. 

Struktur islahatları 
zamanın tələbidir 

Vaşinqtonda Xəzər regionunda iqtisadi siyasət və investisiyalara həsr 
olunmuş vebinar keçirilib. AZƏRTAC xəbər verir ki, ABŞ-ın Beynəlxalq 
İnkişaf Agentliyinin dəstəyi ilə Xəzər Siyasi Mərkəzi tərəfindən təşkil 

olunan virtual forumda ABŞ Beynəlxalq İnkişaf Maliyyə Korporasiyasından, Av-
ropa Yenidənqurma və İnkişaf Bankından xarici siyasət üzrə aparıcı ekspertlər, 
Əfqanıstan, Azərbaycan, Qazaxıstan, Türkiyə və Özbəkistanın yüksək vəzifəli 
nümayəndələri iştirak ediblər.

Bakı Beynəlxalq Multikulturalizm Mərkəzinin 
(BBMM) “Azərbaycan multikulturalizmi” 
fənninin yerli və xarici ölkə universitetlərində 

tədrisi layihəsi uğurla davam etdirilir. Hazırda 
sözügedən layihə çərçivəsində respublikamızın 39, 
dünyanın 22 aparıcı universitetində “Azərbaycan 
multikulturalizmi” fənni tədris olunur.

Əmək və Əhalinin Sosial Müdafiəsi Nazirliyi tərəfindən 
Lənkəran rayonunda inşa etdirilmiş 14 fərdi yaşayış evi şəhid 
ailələrinə və Qarabağ müharibəsi əlillərinə təqdim edilib.
Nazirlikdən verilən məlumata görə, evlərin təqdim edilməsi 
mərasimində Sosial Xidmətlər Agentliyinin İdarə Heyətinin 
sədri Vüqar Behbudov, Lənkəran Şəhər İcra Hakimiyyəti 
başçısının müavini Xalid Rəhimov iştirak ediblər.

Bir qrup şəhid ailəsi və 
Qarabağ müharibəsi 

əlilinə fərdi evlər verilib 

